
[254r,01]hie hebt ſich an Anſhel= 
mus vnd dar#ynn ſind dy 
vier paſſiō zu#ſāme gefuͤgt 
EIn hoher lerer der hiez 
anſhelmus der pat 
vnſer fraw̄n lang wai= 
nend vnd vaſtend daz ſi im 
zu erchennen geb wie vnſer 
her ͛ gemartert wuͤrd Vnd do 
er alzo nach ſeiner gewonhait 
vmb dy#ſelbn̄ ſache vnſer fra= 
wen pat mit grozzem ernſt 
Do erſchain im vnſer fraw 
ſand ma ͛ia vnd ſprach alzo 
Anzhelme wiz mein liebs chind 
hat ſo groz marter erliten daz 
ez niemant an wainendew 
augen wol geſagen mag 
Doch wain ich niht noch ge= 
wainen mag Da#von daz ich 
[254v,01]vnleidig worden pin vnd 
mein leib dy gab enphangen 
hat daz mich kain ding mag 
betruͤben n<o>ch peſchwaͤrn Da(=) 
von ſo wil ich dir von angēg 
ſagen vnd auz#legen meins 
chindes marter Do fragt 
anzhelmꝰ vnd ſprach O aller(=) 
liebſtew fraw wie huͤb ſich an 
dez erſten deins liebn̄ chin= 
des marter Do ſprach ma ͛ia 
Do mein chind an dem ant= 



loz tag daz leczt ezzen het 
mit ſeinē iung ͛n vnd von 
dem tiſch gie Do gie iudas 
zu den iuden piſchofen vnd 
gab in mein liebs chind vmb 
dreyzzik pfēnig Do antt= 
wurt maria ſprach anzhel= 
mus welherlay warn̄ dy pfē= 
[255r,01]nīg Do anttwurt maria 
vnd ſprach Daz warn̄ dy p= 
fēnīg Daruͤmb verchauft w= 
ard Ioſeph vor viertauſent ia= 
ren vnd warn̄ czu einē erbtail 
geuallen Dar#vmb dy iuden m= 
ein liebsz chind chauften vnd 
waz yeder phennīg z<e>hen 
gemainer pfennīg wert Do 
fragt anzhelmꝰ vnd ſprach O 
aller#liebſtew fraw waͤrd du do 
pey ym vnd pey ſeinē iunge ͛n 
Do dy dink alzo geſchahen 
Do ſprach ma ͛ia nain ich Doch 
ſolt du wizzen daz mein chīd 
mit ſainen iunge ͛n di man= 
dat begangen het vnd ir fuͤzz 
getwagen het vnd in het 
ſeinen heiligen fron#leichnā vn̄ 
ſein heiliges bluͤt geben ze 
[255v,01]niezzn̄ vnd in auch ſuͤzlich 
gepredig het vnd do iudas 
zu den iudenpiſchoffen ge= 
gangen waz Do gie mein 
chind vnder den perg oliue= 
ti in einen garten Do nam 
er drey beſunder ſeiner iunger 
von den gie er auch vnd hiez 



ſy ͤ peten Do die drey entſclie= 
fen Do gie ieſus einen tail 
hin#dan von in wol alz ver= 
re als man mit ainē ſtain 
gewerffen mag vnd paͤd ſei= 
nen vater an vnd ſprach alzo 
Vat ͛ mein vnd her wan̄ deī 
parmherczikeit iſt voller ge= 
naden Sich mich an mit der 
manikchvalkychay ͤt deiner=| 
parmūg vnd erloͤz mich von 
allen meinen noten Do fragt 
aber anzhelmꝰ vnd ſprach· 
[256r,01]alzo warvmb paͤt ieſus den 
vater von himel vnd war= 
vmb forcht er dyͤ marter ſo 
ſer Do ſprach ma ͛ia daz ge= 
ſchach von drein ſachen Dy ͤ 
erſt ſach waz dy ͤ wan̄ er gar 
zertlich waz erzogen vnd vō 
chuniglichem geſchlecht ge= 
porn̄ da von tet ym dy mar= 
ter wirs dann einem and ͛n 
menſchn̄ Dyͤ ander ſach 
waz wan̄ er got waz vnd 
menſch dauon weſt er vor 
all dy marter di er leyden 
ſolt vnd da#von ſwiczt er vor 
angſten pluͤtigen ſwaiz Dy ͤ
drit ſach waz di iuden aller 
parmherczichait an ym ver= 
gazzn̄ Vnd do er den vat ͛ 
zu dem dritten mal an#pett 
[256v,01]vnd ſprach Vat ͛ ſey es deī 
will ſo erheb mich der mar= 
ter Do erſchain ym ein engel 



vnd ſterk yn vnd ſprach al= 
zo Her ͛ piz veſtez herczn̄ vnd 
furc<h>t dir nicht Wan̄ dy ſe= 
lig zeyt iſt koͤmen daz du 
erlozen ſolt von dem ewign̄ 
toͤd alz menſchlichs geſch= 
lecht Darnach gie mein chīd 
wider zu den iung ͛n vnd 
fand ſy ͤ ſchlaffend Vnd ſpr= 
ach zu yn mocht yr nicht 
ain weyl gewachen mit mir 
Stehͤt auf vnd auf vnd ſecht 
er chumpt der mich do hat 
verchauft Vnd do er daz al= 
czo mit yn geredt do chom 
czuhant iudas in den garten 
mit einer grozzn̄ ſchar der 
iuden vnd ſprach zu in Ir h ͛rn̄ 
[257r,01]Ir ſult wizzn̄ daz ieſus vnd 
iacobꝰ gar geleich an#einan= 
der ſind vnd chan man niht 
gar wol ainen von dem an= 
dern̄ erchennen vnd da#vō 
gib ich euch ain zaichn̄ wen 
ich chuͤcz der iſt ez den vahet 
Do zogt iudas mit den iu= 
den gen ym Do gie auch 
mein chind gegen yn vnd 
ſprach wen ſuͤcht ir Do ſp= 
rachen dyͤ iuden wir ſu̇chen 
ieſum von Nazareth Do 
ſprach mein chind Daz pin 
ich vnd do er alzo redet daz 
pin ich Do viellen dy iuden 
all nider an dy ͤ erd Daz ge= 
ſchach alzo czwir Do ſprach 



mein chind Seind daz ir micht 
ſuͤcht So lat dy ͤ pey ͤmir ſind 
[257v,01]hin#gen vnd tuͤd in chain lait 
czu#hand chuſt iudas mein chīd 
Do ſprach mein chind Iudas 
mit dem chuzz verchauffeſt 
du des menſchen ſun Dar#nach 
viellen dy iuden an ieſum vnd 
viengen yn Do zukch petrꝰ 
ain ſwert vmd ſlug einem 
chnecht ein or ab vnd der#ſ= 
elb chnecht hiezz malchus Nu 
fragt aber Anzhelmꝰ Geſch= 
ach an der#ſelben ſtat chain 
zaychen Do ſprach ma ͛ia Ia 
wan mein chind ſaczt zu#hand 
das or wider an ſein ſtat vnd 
macht den chnecht wider ge= 
ſund vnd ſprach zu petro 
Du ſtoz dein ſwert wider in 
dy ſchayden Wan wolt ich den 
vater piten er ſant mir czw= 
elftauſent ſchar der engel 
[258r,01]Dy fur mich vaͤchten zuhāt 
fluhen dy iunger von meinē 
chind Do ſprach aber anzhel= 
mꝰ Ma ͛ia ward du do pey im 
Do ſprach ma ͛ia nayn ich Do 
ſprach anzhelmꝰ Wie mocht 
du daz verlan do do in her= 
zn̄#lieb heteſt Do ſprach ma= 
ria ez waz nacht vnd gezam 
nicht Daz iungfrawen auf 
der ſtrazzn̄ giengen Do ſprach 
anſhelmꝰ wo wird du Do 
Do ſprach ma ͛ia Ich waz in 



meiner ſweſster haws Iohā= 
nis muͤt ͛ Do ſprach Anzhel= 
mꝰ wye wurd ſein inne o= 
der wer ſaget dir||s Do ſpr= 
ach ma ͛ia hoͤr daz gar claͤg= 
lich iſt Ez chomen dy iung ͛n 
gelauffend ſchreyent vnd ch= 
lagent O aller#liebſtew fraw 
[258v,01]Dein liebs chynd vnd vnſer 
lieber maiſter iſt geuangen 
vnd wir wizzn̄ nicht wo 
ſi in hin fuͤrend Er iſt gepū= 
den vnd wir wizzn̄ nicht 
ob ſi in getod haben oder ob 
er noch leb oder wie ez im 
ergangen iſt Do ſprach anz= 
helmꝰ wainet du do icht ma= 
ria Do ſprach maria wie 
doch daz wer daz ich wolt 
weſt daz er alles menſchli= 
ch geſchlecht erloͤſen ſolt Do= 
ch bezwang mich dyͤ muͤter= 
lich lieb daz ein ſwert von her= 
zn̄laid durch mein ſel gie 
Do ſprach anzhelmꝰ wo wa ͛d 
er hin gefuͤrt Do ſprach ma ͛ia 
er ward gefuͤrt auz dem du= 
rch daz tal zu Ioſaphat zu 
der portten ein di da haizzt 
di guldein portt durch dy 
[259r,01]ſtrazz di da hiez der ſchreib ͛ 
vnd der weiſſagen vnd der 
piſchofs ſtraz czu dem tempel 
in eins biſchofs haws der 
hiez annas Derſelb annas 
fragt in von ſeinen iung ͛n 



vnd von ſeiner ler Do ſprach 
mein chint Ich han offenlich 
geredt vnd niht haimlich 
Vragt alle di ez gehoͤrt ha= 
bendt Do ſtund ainer auf vn̄ 
ſchlug mein chind an ſein w= 
ang vnd ſprach wie antt= 
wurteſt du ſo dem piſchof 
Do ſprach Ieſus hab ich vbel 
gered So gib vrchund von 
dem vbeln hab ich aber wol 
gered war#umb ſlechſt du 
mich Dann zehand zarrt 
er einen gern von ſeinem 
[259v,01]hemd Vnd verpand meinem 
chind ſeinew augen als ob 
er wer ein dieb den man ver(=) 
damen ſolt Do ſpotten ſi ſein 
all di nacht vnd ſpiben an 
ſein antlutz vnd ſlugen in 
auf ſeinen hals Vnd ſpra= 
chen zu im weizzag vns 
Chriſt wer hat dich geſch= 
lagen Do waz Iohānes in 
dem haus wan in bechant 
der piſchof Der gie er auz 
vnd fuͤrt ſand peter in daz 
haus Do ſprach ein dirn di 
der thur phlag zu ſand peter 
du piſt recht dez menſchn̄ 
iunger Do ſwuͤr ſand peter 
er weſt niht wer er wer vnd 
hiet in nie geſehen zu#hant 
chret der han vnd got ſach 
ſand peter an Do gedacht 
[260r,01]ſand pet ͛ daz got geſproch̄n 



het ee der han ſing du ver= 
laugenſt mein dreiſtund Do 
gie ſant peter auz dem haws 
vnd waint pitterlich Do 
ſprach anzhelmꝰ O aller#li= 
ebſtew fraw wo werd du 
do diſew dink geſchahen 
Do ſprach ma ͛ia zuhant 
Do mir di iunger ſagtten 
daz er geuangen waz Do lief 
ich vnd ma ͛ia magdalena 
czu dem tempel mit grozz ͛ 
lieb chlag Do hort ich ein groz 
geſchray ͤin des piſchof haus 
Do wolt ich hin#ein ſein do 
en|lie man mich Do ſtun ich 
hie vor wainend vnd ſchrey= 
ent we mir herczn̄#liebs meī 
chind we mir ein liecht mei= 
ner augen wer gibt meinē 
[260v,01]haubt wazzer vnd meinē 
augen der zaher regen Daz 
ich waint nacht vnd tag 
wan̄ mein troſt iſt mir be= 
nomen vnd ma ͛ia magdale= 
na lief vmb daz haws luͤgent 
czu dem venſt ͛n hin#ein Do 
ſtund ich all di nacht vnd 
hort daz ſi im teten vnd daz 
ſein ſant peter verlau̇gent 
vnd daz er waint vnd chlagt 
Do ſchray er iaͤmerlich vnd 
ſprach O aller#ſchonſtew fraw 
wy ͤ gar iaͤmerlich man dein 
chint handelt daz ez niemāt 
vol ſagen chan Do lief ſand 



peter vnd verparg ſich in 
einen ſtain vnd chom nicht 
erwider fuͤr vntz daz mein ch= 
ind an dem crewtz erſtarb 
Do ſprach anſhelmus was 
geſchach dar#nach Do ſprach 
[261r,01]ma ͛ia Do ez morgen ward 
Do fuͤrt man in von annam 
hin||tz Chaipham Do ſach ich 
in vnd lief gegen ym als ein 
lebinn dy ir chint verlorn̄ 
hat Do ſach ich ſein mīnich= 
lichs antlutz verſpeit vnd 
vervnrainet vnd ſein haͤr zer(=) 
zerret Do waint ich vnd ſch= 
ray mit lauter ſtymme We 
mir allerliebſtes chind daz 
mein wie gar iaͤmerlich ich dich 
nu ſich vnd ich dich oft 
gar mīniklich han geſehen 
vnd wolt in zu mir haben 
gehalſet Do ſtiezzn̄ mich dy ͤ 
iuden von ym mit grozzem 
geſchelt Wan̄ daz volk gie 
vmb in als vmb einen dieb 
den man vrtailen will Do ſp= 
rach anzhelmꝰ O aller#liebſtew 
fraw hiett du aber icht gedin= 
[261v,01]gen daz er|los wuͤrd Do ſprcͣh 
ma ͛ia Ich weſt wol daz er als 
edel vnd als geſprech waz daz 
ich gedaͤcht ob er halt fuͤr daz 
gericht choͤm er entſchuldigt 
ſich ſelben vnd dez tėt er niht 
wan er ſtund vor in als ein 
vnſchuldiges laͤmblein vnd 



tet niht auf ſeinen mund Do 
gedacht ich auch er iſt als mī= 
niklich daz ſi ſich vber in er= 
parment Dar#nach vber ein 
chlaine weil Do ward er ſo 
gar verſpeit daz er waz als 
ein auſſetziger vnd funden 
vil falſch gezeugnuſz wider 
in vnd ſprachen er wer ein 
czerſtoͤrer der ee vnd des vol= 
kes Do ſtunden czwen falſch 
gezeugen auf vnd ſprachen 
er hiet geſprochen ich mag 
den tempel czerſtoͤrn̄ vnd in 
[262r,01]drein tagen wider#pawen 
do ſprcͣh Caiphas ſag vns piſt du es ih̄s xp̄s 
Do ſprach Ieſus. Ob ich euch 
ez ſag ſo gelaubt ir mir doch 
ſein nicht vnd lat mich nicht 
Ich ſag aber euch Ir werdet 
den hymel offen ſehent vnd 
des menſchen ſun ſitzzent zu 
der gerechten hant ſeines va= 
ters Darumb ze#rayz der 
furſt der prieſt ͛ ſein gewant 
vnd ſprach wir bedurffen 
nymer zeugen Ir habt wol 
gehoͤrt er hat wider got ge= 
ret waz geuelt ew czu#hant 
ſchriren ſi all Er iſt wirdig 
dez todes do durch#ſtach zu 
dem andern mal ein ſwert 
mein ſel Do ſprach anzhelmꝰ 
O aller#liebſtew frawe wo#hin 
ward er do gefuͤrt Do ſprach 
Maria czw d̄m richter pilato do ſprach ā.m. hiett du doch chainen 



[262v,01]gedingen mer Do ſprach ma(=) 
ria Ia ich het grozzen gedin= 
gen wenn daz volk czu#ſam= 
mē#choͤm den er off ſo ſuͤzlich 
gepredig het vnd dem er ge= 
ſundt het gemacht|die ſichen 
vnd di er in der wuͤſt geſp= 
eiſt het daz ſi yn loſten von 
den iuden dez taten ſi niht vn̄ 
ruͤften mit laut ͛ ſtymm zu py= 
lato man ſol in Chrewtzen 
vnd ſprachen er hiet geſprochn̄ 
er wer gotz ſun vnd hiet ver= 
poten den zins dem kayſer 
Do fragt in pylatꝰ von ſeinē 
reich Do ſprach ieſus mein 
reich iſt nicht von diſer welt 
Wer mein reich von diſer w= 
elt So ſtriten mein diener fur 
mich vnd loͤſten mich von dn̄ 
Iuden Do ſprach pylatꝰ von 
dem ſo piſt||u ein chunigt Do 
[263r,01]ſprach ieſus Du haſt es ge= 
ſprochen Ich pin ein Chuni= 
kch vnd pin dar#zuͤ geporn̄ 
vnd choͤm dar#vmb in dis welt 
daz ich gezeug ſey der war= 
hayt Do ſprach pylatꝰ Waz 
iſt dy warhait Dy frag wolt 
er ym nicht entſchayden wan̄ 
hit|er ym||s zerloͤſt· Er hiet in 
niht getoͤtet Vnd wer menſ= 
chlich geſchlecht niht erloͤſet 
CZuhant Do iudas hort daz man 
yn toͤtn̄ wolt do gie er zu den 
Iuden vnd ſprach ich han ge= 



ſundet Ich han verchauft 
daz recht pluͤt vnd gieng 
hin vnd hieng ſich Do ſprach 
pylatꝰ zu den furſten vnd 
czu dem volk Ich vindt niht 
ſchuld an diſem menſchen 
Do ſprachen ſy ͤ all mit ernſt 
[263v,01]Er hat daz volk bewegt vō 
galilea vntz her CZu#hand do 
pylatꝰ hord daz er von gali= 
lea waz do ſant er in he ͛o= 
di vnd do herodes Ieſum ſach 
do ward er gar fro vnd fragt 
in vil dinges vnd ob er daz 
chind wer daz ſein vat ͛ g ͛n 
hiet getod vnd ob er der wer 
der den blinden geſehent 
hiet gemacht Vnd der laza= 
rū hiet haizzen aufſten vnd 
der erchuͤkt hiet der witib 
ſun Vnd gehiez ym vnd taͤt 
er im czaichen vor im er wolt 
in loͤſen von den iuden Aber 
mein chint ſprach nihtz vnd 
ſatzt ym auf ein chron mit 
der chron muͤſten gechroͤnt 
werden all piſchof Vnd ge= 
hiez ob er taͤt ein zaychen 
er wolt ym tail an ſeinem 
[264r,01]reich lazzn̄ Aber ieſus ſprach 
nihtes niht do verſmaͤht in 
herodes vnd legt ym an w= 
eizz|gewant vnd ſant in wi= 
der zu pylato vnd des#ſelbn̄ 
tages wurden gefrewnd py= 
latꝰ vnd herodes Do wolt pylatus 



ieſum haben lazzen vnd bar= 
rabam getoͤd do ſchray das volch allez heb|in auf vn̄ tod Ieſum vnd lazz 
vns Barrabam Do ſprach 
pylatꝰ zu dem dritten mal 
waz hat er vbels gethan Ich 
vindt chain ſchult an ym des 
todes Ich will in zuͤchtigen 
vnd will yn leben lazzen 
Do ſchriren dy iuden all cre= 
wczig yn Do ſantt pylatꝰ 
hauſfraw zu ym daz er dem 
rechten menſchen nicht taͤt 
Si hiet di nacht in dein traͤw̄ 
vill von ym zu leiden gehabt 
[264v,01]Do wolt pylatꝰ erfullen der 
iuden willen vnd hiez in pin= 
den zu einer ſawle vnd hiez 
in ſlahen daran daz an ſeinem 
leib nicht geſundes belaib Vnd 
di#ſelb ſawl waz als gar dikch 
daz ir wol czwo ſpann gepr= 
aſt daz er hin#vmb nicht ge= 
raichen macht Do nomen ſy ͤ 
ryemen vnd punden ym dy 
hend do#mit hin#vmb do no= 
men di Ritter vnd flachten 
ein chron von dorn vnd dru= 
ken ym in dyͤ in ſein haubt 
Dy#ſelb chron waz nicht von 
rechten dorn Sy waz von 
merpy ͤmſen Dy ſind vil greu= 
licher vnd vil ſpicziger dan̄ 
recht dorn Vnd dy#ſelb chron 
druchkten ſi im mit einem 
ſper ſo gar in ſein haubt daz 
daz bluͤt vber ſein antlitz her ͛= 



[265r,01]ab floͤz vnd alzo gechronten 
wunden ſi in in einen roten 
pfelle vnd fuͤrten in fuͤr di 
iuden vnd ſprachen Nu ſecht 
daz iſt der menſch czu#hand 
do in dy iuden pischof ſahn̄ 
do ſchriren ſy ͤ all chrewczig 
in· Chrewzig in Do ſprach 
pylatꝰ nu c nemt in ſelb vn 
richtet in nach ewrer ee Do 
anttwurten ſi vnd ſprachen 
Wir habn̄ in vnſer ee daz 
er ſterbn̄ muͤz wan̄ er hat 
ſich gotes ſun gehaiſzen dy ͤ 
pylatꝰ dy wort erhort do 
forcht er dy ͤ iuden vnd gie 
czu ieſu in daz dinghaws vnd 
ſprach zu ym von wan̄ piſt||u 
Ieſus anttwurt ym nicht Do 
ſprach pylatꝰ wilt du mit 
mir mit reden waiſt du 
[265v,01]niht daz ich gewalt han dich 
lazzen czu leben vnd auch 
gewalt han dich czu toͤten 
Do ſprach ieſus du heteſt 
chainen gewalt vber mich 
er wer dir dan̄ gegeben D= 
arvmb der mich verchaufet 
hat der hat ſein m ͛ ſundt 
Darnach begert aber Pylatꝰ 
daz man ieſum liezz Do ſch= 
riren dy iuden all vnd ſpra= 
chen vnd laſt du in ſo piſt 
du niht dez chayſers frew̄d 
Wer ſich zu chunig macht 
der widerſayt dem kayſer 



Do pylatꝰ do hort daz ez 
nicht anders moͤcht geſein 
wan ſy ͤ deſter vnrechter ye 
taͤten Do nam er ein waſſer 
vnd tzwuͤg ſein hend vor dē 
volk vnd ſprach ich wil 
vnſchuldig ſein an dem pluͤt 
[266r,01]des rechten menſchen Secht 
wie euch geſchech Do ſchri= 
ren ſy all ſein bluͤt choͤm vber 
vns vnd vber vnſerew chīd 
vnd ſchriren all chrewczige 
in vnd ſchriren ſo lang vnd 
ſo vil daz pylatꝰ dy vrtail 
gab vber in Daz ſy ir willn̄ 
volbrachten an im Do ſpr= 
ach anſhelmꝰ O allerliebſtew 
fraw waz taͤt du do do du daz 
horteſt do ſprach maria Do 
durch#ſtach aber ein ſwert 
mein ſel Do ſprach anſhel= 
mꝰ waz geſchach dar#nach 
Do ſprach maria do nomen 
ſi aller mein liebſtes chind vn̄ 
legten ym das chrewcz auf 
den rukch vnd fuͤtten yn 
aus der Stat do#hin do man 
[266v,01]di ubeln leud verdampt vnd 
do chrewczten ſi yn vnd wiz 
daz daz crewcz als groz waz 
daz ez het funfczehen ſchuͤch 
an der leng Do waz mein 
chint dy naht als chrankch 
worden daz er daz chrewcz 
niht getragen mocht Do 
betwungen ſy ͤ einen man 



der ez fuͤr in tragen muͤſt 
der hiez Symon vnd daz 
taͤten ſi niht von parmūg 
Sunder daz er ez nicht ge= 
tragen mocht Do ſprach 
anſhelmus O aller#liebſtew 
fraw gie yemant do mit 
im Do man yn auz#furd Do 
ſprach maria Ia vil volkes 
als mit ainem dieb vnd 
vil frawen dyͤ wainten vnd 
chlagten vil chinder Do cherd 
[267r,01]ſich Ieſus vmb vnd ſprach 
zu den frawen Ir toͤchter von 
Ieruſalem ir waint niht vber 
mich Sunder uber euch vnd 
vber ewrew chind dyͤ nicht 
wizzen waz ſi tuͤnt vnd ſtaī 
vnd hor auf mich werfent 
Ez chumpt noch der tag daz 
man wirt ſprechent Selig 
ſein dy ͤ frawen dy niht chin= 
der tragent Noch di bruſt 
dy niht ſaugent Vnd begī= 
net ſprechen czu den per= 
gen vallet auf vns vnd den 
puͤheln bedekchet vns Wan̄ 
do daz dann mir geſchicht 
waz geſchichet dann mei= 
nen heiligen Man fuͤrt auch 
czwen vbͤel man mit im Dy ͤ 
wolt man toͤten daz taten 
[267v,01]ſi im auch czu ſchanden w= 
an ſi hiengen zu der rechten 
hant vnd ainen zu der den= 
ken hant Do ſprach anſ= 



helmꝰ O aller#liebſtew fraw 
wie taͤten ſi ym do Do ſpra= 
ch Maria Nuͤ hoͤr anſhelme 
Dy iaͤmerlichen dinkch di 
ich dir ſag daz chain ewan= 
geliſta ſchreibt Do ſi in 
brachten an dy ſtat do ſy in 
toͤten wolden do enploͤſtn̄ 
ſy in gar do waz ich ſo gar 
vmaͤchtig worden daz ich 
niht mer en|macht do ich 
in blozzen ſach Do nam ich 
ein tuͤch ab meinem haubt 
vnd ſtrichkt ym||s vmb ſein 
lend Dar#nach legten ſi daz 
chrewcz auf dy erd vnd w= 
urffen in dar#auf vnd do 
[268r,01]ſi einen nagel geſluͤgen 
der waz ſo groz daz dyͤ 
wunden niht gepluͤtten m= 
acht als gar het der nagl  
dy ͤ hant gefuͤllet Dar#nach 
nomen ſy ſail vnd zugen 
ym den andern arm vncz 
er|chom zu dem loche vnd 
dy#ſelben hant ſlugen ſi im 
auch an Alzo daz man ym 
alle ſeinew gelid ſach Do 
ward erfult dez weiſſagen 
wort dauids Hoͤr toͤchter 
vnd ſihe Alz ob er ſpraͤch 
hoͤr aller#liebſtew fraw dy ha= 
mer#ſleg do#mit man ym 
hend vnd fuͤz an#ſlecht Vnd 
ſich wi gar iaͤmerlich erhan= 
get Sich vnd hoͤrt vnd leyd 



mit mir Do hort ich vnd ſach 
[268v,01]Das aber ein ſwert mein ſel 
durch#ſtach Dar#nach richten 
ſi daz crewcz auf mit grozzer ar= 
bait Do waz ez alzo hoch daz 
ſein fuͤz niemant beruͦrent ma= 
cht Do man es auch von der 
ſwer dez leibes het auf#ge= 
hebt Do wurden auf#getan 
all ſein wunden vnd wur= 
den zer#zerret Daz von hen= 
den vnd von fuͤzzen vil b= 
lutes floͤz Do waz ich ge= 
claidet als in dem lant gewō= 
lich waz mit einem claid 
daz bedakch daz haubt vnd 
allen den leib vnd daz#ſelb 
gewant waz innen ſo gar 
befloͤzzen mit pluͤt daz es 
alles#ſampt beſtrebt was 
Do ſprach Anſhelmꝰ O aller(=) 
liebstew fraw waz geſchach 
[269r,01]darnach Do ſprach maria Do 
ſi in gecrewczten do tailten 
ſi ſeinew claider vnd uber ſein 
gewant legten ſi daz loz Zu(=) 
hand ſchraib pilatꝰ ein tauel 
Do ſtund an Ieſus von Naza= 
reth der iuden chunikch Do 
ſprachen dyͤ iuden Schreib niht 
der Iuden kunikch Sunder 
er ſprach der Iuden kunig Do 
ſprach pylatꝰ Daz ich geſcribn̄ 
han· daz han ich geſchriben Aber 
dy den weg fur#giengen dy ſp= 
otten ſein vnd ſprachen Der 



ſp ͛ach er wolt den tempel zer= 
ſtoͤren vnd in drein tagen 
wider#pawen Seiſt||u der go= 
tes ſun ſo ge her#ab dem ch= 
reucz So gelauben wir dir. 
alzo teten auch der Iuden pri= 
eſter vnd dy ſchreiber vnd 
[269v,01]ſprachen andern̄ leuͤten hat 
er geholffen Nu helff auch 
ym ſelb Seiſt||u der gotes#ſun 
ſo ge her#ab dem chrewcz Er 
getrawet an got der loͤz in 
ob er well vnd ſprach er wer 
der kunig von iſrahel Do 
ſprach anſhelmꝰ O aller#lie= 
bſtew fraw waz ſprach dein 
chint zu diſem geſpoͤtt Do 
ſprach Mͣ Er ſprach vater 
vergib in||s wan̄ ſi wizzen 
niht waz ſi thunt Do ſpottent 
ſi ſein aber Do ſprach er Nu 
ſich toͤcht ͛ vnd hoͤr diſeu ſch= 
eltwort ſich an meinen groz= 
zen wetagen du waiſt wol 
wie ich von dem heiligen g= 
aiſt in dir emphangen ward 
vnd daz dwͤ in der gepurtt 
[270r,01]magt belibt Vnd nach der 
gepurt vnd waiſt wol wy ͤ
du mich gezogen haſt N[v] 
wellent ſi niht gelauben daz 
ich ſey ͤ gotz ſun So gelaub 
du aber es vnd leid mit mir 
Zu#hant durch#gie aber ein 
ſwert mein ſel Do dicz der 
ſchaͤcher zu der denken hand 



erhoͤrt do ſtraft er in vnd 
ſprach Seiſt du der gotes#ſun 
ſo hilf dir vnd vns Do ſtraft 
in der zu der rechten hand v= 
nd ſprach furchteſt du nicht 
got vnd daz du ſelb verdampt 
piſt daz wir da leiden daz ha= 
ben wir verdient Aber diſer 
menſch hat nicht vbels getaͤn 
vnd ſprach zu ieſu Her ͛ gedēk 
mein ſo du chumpſt in dein 
reich Do ſprach ieſus waͤrlich 
[270v,01]ſag ich dir du ſolt heut mit 
mir ſein in dem paradis Do 
ſprach Anſhelmꝰ O allerlieb= 
ſtew fraw waz taͤt du do· do 
ſprach Mͣ Ich ſtund vor dem 
crewcz vol trawrichait daz ich 
ym niht gehelffen mocht vn̄ 
ſtunden pey mir mein czwo 
ſweſt ͛ vnd ma ͛ia magdalēa 
vnd Iohānes vnd do mein 
chint ſach Iohānem den er 
do lieb het do chert er ſich 
czu mir vnd ſprach Nim war 
Iohānes iſt dein ſun O welich 
ein Iaͤmerlich vrlaub Do ſp= 
rach er zu Iohāni Nym war 
Iohānes iſt dein muͤter Do 
waz es Sextzeit vnd ward 
vinſter vber all daz ertrich· 
vncz ze non#zeyt Vnd vmb 
[271r,01]dyͤ nonczeyͤt ſchray ͤ ieſus mit 
lautter ſtymme heli heli lama= 
zabathani Daz ſpricht mein 
got mein got wie haſt du 



mich verlazzen vnd ſumlich 
dy darumb ſtunden vnd ez 
horten Dy ſprachen er ruͤf an 
Helyam Nu peyt wir ob helyas 
chom vnd in loͤz Dar#nach w= 
eſt got wol daz ez alles waz 
volbracht Vnd ſprach mich 
durſtet Do ſtund ain vas mit 
ezzich Do fuͤlt ainer ainen pad= 
ſwam vnd legt den auf ein 
ſper vnd gab im czu trinken 
daz er daz der ſchirer ſturb· 
Do er ſeyn koſtet Do ſprach 
er ez iſt alles geendet vnd 
darnach ſprach er Vater in 
dein hend beuil ich meinen 
gaiſt Vnd darnach mit ge= 
[271v,01]naigtem haubt gab er den ga= 
iſt auf Do ſpielt ſich der vmb= 
hanch in dem tempel von o= 
ben vncz zu niderſt vnd der 
ſtain do daz chrewcz inne ſtūd 
der zer#ſpielt ſich Daz man 
ein hand dar#in legt vnd daz 
ertrich pidemt vnd taͤten ſich 
dy greber auf vnd ſtunden 
vil heiliger leichnā dar#aucz 
dy ͤ vor lang toͤd warden 
vnd giengen zu Ieruſalem 
in dy ſtat vnd erſchinen do 
vil leuͤten Do ſtund Cēturio 
vnd dy pey ym do waren vnd 
ſahen dy dinkch dy do geſcha= 
hen vnd dy erſchrackten ſer 
Do ſprach der Centgraf w ͛= 
lich dicz iſt der gotes#ſun N= 



emt war wie|allew element 
mit ym leident Wan̄ alain 
[272r,01]di Iuden ſint erhert Ez ſtund 
auch vil volkches da dy cho= 
men zu in ſelben vnd ſlugen 
an ir hercz Ez ſtunden auch 
ſein Frewnd vnd ſein chundn̄ 
verr hin dan vnd ſahen dicz 
alles Do ſprach Anſhelmus 
O aller#liebſtew fraw het dein 
laid aber do end Do ſprach 
maria Anſhelme Ez waz Sy= 
monis wieſſagen dannach 
niht gar volbracht Der do 
ſprach Ein ſwert ſolt mein 
hercz durch#ſtechen Nu hoͤr daz 
gar claͤglich iſt vber ez allez 
Do paten pylatū dy iuden 
Durch ir hoͤchczeit Daz er hi= 
ez prechen dem einen ſchaͤch ͛ 
ſeinew pain Vnd auch dem 
andern der mit ym gecrewtz 
ward Aber do ſy chomen hin||cz 
[272v,01]meinem chinde Vnd ſi ſahen 
daz er tod waz Do brachen 
ſi ym niht ſeinew pain Sun= 
der eyn ritt ͛ chom vnd tet 
auf ſein ſeytten mit einem 
ſper vnd czu#hant gie her#auz 
wazzer vnd pluͤt Do ich daz 
erſach daz ſy ym ſo grewͤlich 
taͤten Do ward ich vnmaͤch= 
tig vnd durch#ſtach aber eȳ 
ſwert mein ſel Do huͤb ich an 
vnd ſchray ͤvnd chlagt wan̄ 
ich macht nicht mer gewainē 



von dem daz ich all dy naht 
vnd den tag vber|waind Do 
ſchray ich vnd ſprach we mir 
vil liebes chint wo iſt nu al= 
ler mein troſt den ich an dir 
gehabt han wer gibt mir daz 
ich ſterb fuͤr dich vil liebes 
[273r,01]chind daz mein mit ſo#getaner 
Iaͤmerlicher clagt ich mein ch= 
ind Do ſprach Anſhelmus 
waz geſchach darnach Do 
ſprach Mͣ Do pat ioſeph vō 
Aromathia pilatū daz er ym 
geb den toten leib vnd ſpr= 
ach alzo her ͛ Chu̇nich vnd gi= 
bſt du mir niht ſchir den toten 
leib So verdirbet vns dy aller(=) 
ſchonſt fraw iung. des iung= 
lings mut ͛ der do getot iſt Wan̄ 
ſi als iaͤmerlich clagt daz wir 
all czu#leiden mit ir haben Do 
fragt pylatꝰ ob er yeczūd tod 
wer vnd do er hort von Cē= 
turio von diſen dingen Dy ge= 
ſchehen warn Do gab er Ioſeph 
den toͤten leichnā ih̄u Nu hoͤr 
anſhelme daz gar claglich iſt 
Wan̄ do Ioſeph wolt ab#nemē 
[273v,01]den leib meins chindes Do ſtu= 
nd ich vnd luͤgt auf wen er 
einē arm erloͤſt daz ich in zu 
mir vieng vnd do er ab dem 
chrewtz genomē ward do le= 
gten ſi in auf dy erd dreyͤ ſ= 
chrit von dem crewtz Do nam 
ich ſein haubt an mein hercz 



vnd ſprach mī aller#liebſtes 
chint daz mein waz troſtes 
han ich nu Nu ich dich toten 
vor mir ſich Do lief zu ym 
Iohānes vnd ſprach wainent 
we mir von dem herczn̄ han 
ich getrunchn̄ vil ſuͤzzichay ͤt 
Nu trink ich dar#aus Iamer 
vnd noͤt Do chom petrꝰ vnd 
darvmb daz er ſein het verlau= 
gent vnd waint pitterlich 
Do choͤm maria magdalena 
vnd waint vil vor in allen 
[274r,01]vmb iren lieben herren vnd 
ſprach wer vergibt mir dyͤ 
ſuͤnd wer entſchuldigt mich 
vor meiner ſweſt ͛ vnd vor 
Symon do luffen dy andern 
iungern auch dar vnd chlagten 
vnd ſchriren Do tet in got 
aines zu einē troſt ſeiner muͤt ͛ 
vnd ſeinen iungern daz Chain 
wund an ſeinem leib waz an 
dy fuͤnf wunden dy er auch 
behalden wil vntz an daz iun= 
gſt gericht Si war gehailt· 
er wart auch alzo clar alz ob 
er nichtz erliten hiet Da#von 
gewan dy muͤt ͛ vnd dy iung ͛ 
ein wenich troſts vnd do ſy 
yn begraben wolten Do hub 
ſy den leichnam vaſt vnd lie 
in niht geren begraben vnd 
ſprach czu Iohanni Vil lieber 
[274v,01]Iohannes laz mir mein chint 
doch alzo totes daz ich niht 



lebentig mag gehaben oder 
du begrab mich mit im Do 
ſprach Iohānes O aller#lieb= 
ſtew fraw Nu waiſt du doch 
wol daz ez niht anders mag 
geſein er muͤſt loͤſen alles 
menſchlich geſchlecht Do lie 
ich in begraben aber vil vn= 
g ͛n Vnd do man in yn daz 
grab gelait Do waͤr ſi gern 
hin in zu ym Do en|lie man 
ſy nit Do viel ſi nider iamerlich 
auf daz grab daz di iunger all 
muͤſten wainen Do nam ſi 
Iohānes vnd wolt ſi in dy ſtat 
weyſen von dem grab do tet 
ſi als iaͤmerlich daz er ſi cha= 
um pracht von dem grab vnd 
[275r,01]ſchray ͤ Iohānes lieber mein 
frewnd tuͤ mir ſo vnrecht niht 
daz du mich icht ſchaydeſt vō 
meinem lieben chind vnd la mi= 
ch hie beleiben pis daz ich erſ= 
terb vnd tet als claͤglich daz 
ſi all muͤſten wainen Doch nam 
ſi iohānes vnd weiſt ſi vber irn 
willen in dy ſtat Do daz volkch 
ſi erſach beſtrebt mit dem pluͤt 
als ir vnder dem chreucz waz 
geſchehen Do ſchriren ſi mit 
gemainer ſtymm vnd ſprachn̄ 
O#we wy groz vnrecht heut 
hye zu ieruſalem geſchehen 
iſt an der aller#ſchoͤnſten frawn̄ 
vnd an irem lieben chint Vnd 
hulffen ir all chlagen Daz iſt 



dy regel vnſer frawen dyͤ Io= 
hānes mit dem guldein mund 
von ir geſchriben Hat:  c ͛

